Нұр Астана. – 2012. - № 43. – 18 қазан

Жастар саясатының жаңа бағыты
         Астана қаласы Жастар саясатын қолдау мемлекеттік қоры С.Сейфуллин атындағы Қазақ агротехникалық университетімен бірлесе отырып, Білім беруді дамытудың  2011-2020 жылдарға арналған мемлекеттік бағдарламасын насихаттау шаралары аясында және Елбасының «Жалпыға ортақ еңбек қоғамына 20 қадам» атты мақаласында көтерілген жастар мәселесін талқылау мақсатында «Жастар саясатын жаңғырту - бүгінгі Қазақстан дамуының негізгі бағыты» атты республикалық ғылыми-тәжірибелік    конференция  өткізді.
     Аталмыш конференцияның мақсаты: бүгінгі жастарды  мазалайтын түйткілді мәселелерді шешудің амалдарьн қарастыру, жастарды жұмысқа тарту, жастар саясатына байланысты нормативтік кұқықтық база мәселелерін талқыға салып, әлемдік тәжірибенің жетік тұстарын ескеру. Жастардың әлеуметтік проблемаларының шешілу жолдарын қарастырьп, замандастарының арасында бәсекеге қабілеттілігін арттыру. 
    Конференция жұмысына мемлекеттік, жергілікті атқарушы билік органдарының өкілдері, елімізге белгілі ғалымдар, ғылыми-зерттеу институттарының қызметкерлері, парламент және қалалық мәслихат депутаттары, қоғам қайраткерлері, Астана, Алматы, Қарағанды, Семей, Орал, Қызылорда, Көкшетау қалаларындағы жоғары оқу орындарының профессор-оқытушы құрамы, арнайы орта білім беру мекемелерінің оқушылары, көшбасшы жастар, белсенді студенттер және де БАҚ-ның өкілдері қатысты.
   Сондай-ақ, ҚР жастар саясаты және оны мемлекеттік реттеу, ҚР білім беру жуйесіндегі оқу-тәрбие жұмыстарын инновациялау, жастарды отансүйгіштікке тәрбиелеуге бағытталған 3 секция жүмыс жасады.
   Кешті С.Сейфуллин атындағы Қазақ агротехникалық университеттің ректоры Күрішбаев Ақылбек Қажығұлұлы ашып, кемеңгер халқымыздың рухани тағлымынан нәр алған бүгінгі ұрпақты жауапкершілікке шақырды. Жастар саясаты мәселесі, оларға тәлім-тәрбие беру, азаматтық белсенділіктерін, ұстанымдарын қалыптастыру мемлекеттік стратегиялық бағыттардың маңызды тармағы болып табылатынын қадап айтып, жас ұрпакка жарқын бағыт беретін ұстанымдарды қалыптастыру мәселесін алға тартты.
    Астана қаласы Ішкі саясат басқармасының бөлім бастығы Серікбеков Нұрбол Серікбекұлы, Білім Басқармасының бөлім бастығы Ләззат Жабарқызы Шонаева, С.Сейфуллин атындагы Қазак агротехникалық университеті доценті, тарих ғылымдарының докторы Ғалия Айтпайқызы Алпысбаева баяндамаларын окьп, жастар саясатына қатысты ойларын ортаға салды.
     Конференцияға қатысушылар арнайы дипломдармен, сертификаттармен марапатталды.
